Նախագիծ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՐՏԻ 2-Ի N 245-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Ղեկավարվելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասով՝ Հայաստանի Հանրապետության կառավարությունը որոշում է.
	1. Հայաստանի Հանրապետության կառավարության 2006 թվականի մարտի 2-ի «Պահանջի դիմաց գույքն ընդունելու լիազորություն ունեցող պետական մարմինների ցանկը սահմանելու մասին» N 245-Ն որոշման հավելվածով հաստատված ցանկում՝
	1) առաջին տողից հանել «և էկոնոմիկայի» բառերը.
	2) երկրորդ և երրորդ տողերը հանել
	3) լրացնել նոր տող՝ հետևյալ բովանդակությամբ.
	«Հայաստանի Հանրապետության կառավարությանն առընթեր պետական եկամուտների կոմիտե»:
	2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
	










ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՐՏԻ 2-Ի N 245-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 

Ընթացիկ իրավիճակը և առկա խնդիրները.

Ներկայումս Հայաստանի Հանրապետության կառավարության 2006 թվականի մարտի 2-ի «Պահանջի դիմաց գույքն ընդունելու լիազորություն ունեցող պետական մարմինների ցանկը սահմանելու մասին» N 245-Ն որոշման հավելվածով հաստատված ցանկի առաջին պարբերությունում դեռևս առկա է «ՀՀ ֆինանսների և էկոնոմիկայի նախարարություն» բառերը, մինչդեռ «Հայաստանի Հանրապետության կառավարության կառուցվածքի մասին» ՀՀ 17.06.2008թ. ՀՕ-79-Ն օրենքով ՀՀ ֆինանսների նախարարությունը ՀՀ կառավարության կառուցվածքում սահմանված է որպես առանձին նախարարություն: 
	Հայաստանի Հանրապետության կառավարության 2006 թվականի մարտի 2-ի «Պահանջի դիմաց գույքն ընդունելու լիազորություն ունեցող պետական մարմինների ցանկը սահմանելու մասին» N 245-Ն որոշման հավելվածով հաստատված ցանկում Հայաստանի Հանրապետության կառավարությանն առընթեր պետական եկամուտների կոմիտեն ներառված չէ: Այս հանգամանքը վերջինիս հնարավորություն չի տալիս օգտվելու «Հրապարակային սակարկությունների մասին» ՀՀ օրենքի 35 հոդվածի 5-րդ մասով, ինչպես նաև 35.4. հոդվածի 4-րդ մասով պահանջատիրոջ համար սահմանված իրավունքից:   

Առաջարկվող լուծումները.

Ելնելով վերոգրյալից՝ առաջարկվում է համապատասխան փոփոխություններ և լրացում կատարել Հայաստանի Հանրապետության կառավարության 2006 թվականի մարտի 2-ի N 245-Ն որոշման մեջ: Միաժամանակ նախագծով առաջարկվում է կառավարության վերոհիշյալ որոշմամբ սահմանված ցանկից հանել Հայաստանի Հանրապետության կառավարությանն առընթեր պետական գույքի կառավարման վարչությունը, Հայաստանի Հանրապետության մարզպետարաններն  ու Երևանի քաղաքապետարանը և լրացնել Հայաստանի Հանրապետության կառավարությանն առընթեր պետական եկամուտների կոմիտեն:

Ակնկալվող արդյունք.

Նախագծի ընդունման արդյունքում Հայաստանի Հանրապետության կառավարության 2006 թվականի մարտի 2-ի N 245-Ն որոշումը կհապատասխանի «Հայաստանի Հանրապետության կառավարության կառուցվածքի մասին» ՀՀ 17.06.2008թ. ՀՕ-79-Ն օրենքին, ինչպես նաև պահանջի դիմաց գույքն ընդունելու լիազորություն ունեցող պետական մարմինների ցանկը կընդլայնվի՝ հաշվի առնելով այն կատարողական վարույթների զգալի քանակը, որով Հայաստանի Հանրապետության կառավարությանն առընթեր պետական եկամուտների կոմիտեն հանդես է գալիս որպես պահանջատեր:   

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՐՏԻ 2-Ի N 245-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ 


	«ՀՀ կառավարության 2006 թվականի մարտի 2-ի N 245-Ն որոշման մեջ փոփոխություններ և լրացում կատարելու մասին» ՀՀ կառավարության որոշման ընդունման դեպքում այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:


ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՐՏԻ 2-Ի N 245-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԾԱԽՍԵՐԻ ԱՎԵԼԱՑՄԱՆ ԿԱՄ ԵԿԱՄՈՒՏՆԵՐԻ ՆՎԱԶՄԱՆ ՎԵՐԱԲԵՐՅԱԼ


	«ՀՀ կառավարության 2006 թվականի մարտի 2-ի N 245-Ն որոշման մեջ փոփոխություններ և լրացում կատարելու մասին» ՀՀ կառավարության որոշման ընդունման դեպքում պետական բյուջեի ծախսերի ավելացման չի հանգեցնում:






